 “Субъекттердин ишин чектөө же токтото туруу тартиби жөнүндө” жобону бекитүү тууралуу Кыргыз Республикасынын Министрлер Кабинетинин тескеме долбооруна 
НЕГИЗДЕМЕ МААЛЫМКАТ 


1. Максаты жана милдеттери
[bookmark: _Hlk28177745]Бул тескеменин долбоорунун максаты адамдардын өмүрүнө жана ден соолугуна, айлана-чөйрөгө коркунуч туудурган экологиялык, өнөр жайлык жана техникалык коопсуздуктун талаптарын бузуу менен субъекттердин, ыйгарым укуктуу контролдоочу органдын, айрым өндүрүштүк подразделениелердин жана жабдуулардын ишин чектөө же токтото туруу тартибин бекитүү болуп саналат.
2. Баяндоо бөлүгү 
Экологиялык жана техникалык коопсуздук чөйрөсүндө контролдоо жана көзөмөлдөө боюнча ыйгарым укуктуу мамлекеттик орган болуп Кыргыз Республикасынын Жаратылыш ресурстары, экология жана техникалык көзөмөл министрлигине караштуу Экологиялык жана техникалык көзөмөлдөө кызматы (мындан ары – ЭТКК) эсептелет, ал төмөнкү багыттар боюнча экологиялык жана техникалык коопсуздук маселелери боюнча мамлекеттик көзөмөлдү жана контролду жүзөгө ашыруучу ыйгарым укуктуу орган болуп саналат:
1. Экологиялык коопсуздук; 
2. Тоо кен көзөмөлү;
3. Жер казынасын пайдаланууну жана коргоону контролдоо жана көзөмөлдөө;
4.Өнөр жай коопсуздугу;  
5. Радиациялык жана ядролук коопсуздук. 
Өлкөнүн жетекчилиги тарабынан айлана-чөйрөнүн жана жаратылыш ресурстарынын сакталышын камсыз кылуу боюнча эбегейсиз аракеттер көрүлүүдө. 
Алсак, Кыргыз Республикасынын Президенти С.Н.Жапаров тарабынан 2022-жылдын 26-апрелиндеги №131 “Ысык-Көлдүн экологиясын сактоо боюнча кечиктирилгис чаралар жөнүндө” Жарлыгына кол коюлган, анда 1-пункт менен Ысык-Көл облусунун курорттук-рекреациялык зонасында санаторий, пансионат, эс алуу үйү, коттедж шаарчасы, конок үйү, мейманкана жана башка рекреация объекттеринин менчигинин түрүнө жана ведомстволук таандыктыгына карабастан инженердик коммуникациялар жана курулмалар (суу алуучу жай, суу түтүгү, канализация тармагы, канализациялык насос станциясы жана тазалоочу курулмалар) менен камсыздалбастан иштөөсүнө тыюу салуу тапшырылган.
Калктын өмүрүнө жана ден соолугуна, айлана-чөйрөгө коркунуч келтирүүчү экологиялык жана техникалык коопсуздук боюнча Кыргыз Республикасынын мыйзамдарынын талаптарын бузган субъекттердин ишин убактылуу токтото турган механизмдин жоктугун белгилей кетүү керек.
Экологиялык, өнөр жайлык жана техникалык коопсуздук жаатындагы учурдагы кырдаалды жана аныкталган көйгөйлөрдү талдоонун негизинде, ошондой эле чарбакер субъекттердин ишинин айлана-чөйрөнү коргоо жаатындагы мыйзамдардын ченемдерине жана талаптарына шайкеш келишин натыйжалуу контролдоону камсыз кылуу максатында ушул Жобо бекитилет.
Экологиялык, өнөр жай жана техникалык коопсуздукту камсыз кылууга болгон муктаждыктын өсүп жаткандыгын эске алуу менен, тиешелүү ченемдердин жана талаптардын сакталышын контролдоонун так жана ачык-айкын механизмине ээ болуу маанилүү.
Субъекттердин ишин токтото туруу тартибин белгилөө юридикалык жана жеке жактардын мыйзамдарды сактоо үчүн жоопкерчилигин жогорулатууга жана мүмкүн болуучу бузууларды болтурбоого мүмкүндүк берет жана авариялык кырдаалдарды жана экологиялык катастрофаларды болтурбоо жолу менен айлана-чөйрөнү коргоого жана коомдук коопсуздукту камсыз кылууга өбөлгө түзөт.
Аталган долбоор Кыргыз Республикасынын жарандарынын өмүрү жана ден соолугу үчүн жагымдуу экологиялык чөйрөгө болгон укугун камсыз кылууга, айлана-чөйрөнүн булганышынын, жаратылыш ресурстарынын түгөнүшүнүн, жаратылыштын экологиялык системаларынын бузулушунун, жарандардын ден соолугуна жана өмүрүнө, өсүмдүктөр жана жаныбарлар дүйнөсүнө реалдуу коркунуч туудурушунун натыйжасында айлана-чөйрөнүн абалындагы терс өзгөрүүлөргө жол бербөөгө, ошондой эле биосфералык зонанын экологиялык кыйроосун болтурбоого жана Ысык-Көлдү сактоого багытталган
3. Мүмкүн болуучу социалдык, экономикалык, укуктук, укук коргоочулук, гендердик, экологиялык, корруациялык кесепеттердин божомолдору
Тескеменин долбоорун кабыл алуу социалдык, экономикалык, укуктук, укук коргоочулук, гендердик, экологиялык, коррупциялык терс кесепеттерге алып келбейт. 
4.  Коомдук талкуунун жыйынтыктары жөнүндө маалымат
“Кыргыз Республикасынын ченемдик укуктук актылары жөнүндө” Кыргыз Республикасынын мыйзамынын 22-беренесине ылайык Кыргыз Республикасынын Министрлер Кабинетинин  бул тескемесинин долбоору коомдук талкуулоону талап кылбайт. 
5. Мыйзамдарга шайкештигин талдоо
Сунушталган тескеменин долбоору колдонуудагы мыйзамдардын ченемдерине, ошондой эле Кыргыз Республикасы катышуучусу болуп саналган, белгиленген тартипте күчүнө кирген эл аралык келишимдерге каршы келбейт.
6. Каржылоо зарылдыгы жөнүндө маалымат
Сунушталган тескеме долбоорду кабыл алуу республикалык бюджеттен кошумча чыгымдарды алып келбейт.
7. Регулятивдик таасирди талдоо жөнүндө маалымат
Сунушталган тескеменин долбоору регулятивдик таасирди талдоону талап кылбайт, анткени ишкердик ишти жөнгө салууга багытталган эмес.

